
1․ Անհրաժեշտությունը
«Հայաստանի Հանրապետության բարձր տեխնոլոգիական արդյունաբերության նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է 2026 թվականի պետական բյուջեի կատարման ընթացքում նախարարության կողմից իրականացվող մի շարք բյուջետային ծրագրերի շրջանակներում արդեն իսկ ստանձնված պարտավորությունների պայմաններում առաջացած, փաստացի գնահատված լրացուցիչ ծախսային կարիքների ապահովմամբ։
Գործող կարգավորումներով սահմանված 2.0 տոկոս վերաբաշխման սահմանաչափը օբյեկտիվորեն բավարար չէ նշված պարտավորությունների ամբողջական և ժամանակին կատարման համար, ինչի արդյունքում առաջանում է ծրագրերի անընդհատ իրականացման և արդյունքային ցուցանիշների չապահովման ռիսկ։
2․ Ընթացիկ իրավիճակը և խնդիրները
Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման 1-ին կետի 4-րդ ենթակետով սահմանված է, որ գլխավոր կարգադրիչները կարող են իրականացնել վերաբաշխումներ՝ չգերազանցելով իրենց կողմից իրականացվող հատկացումների ընդհանուր գումարի 2.0 տոկոսը։
Միևնույն ժամանակ, Հայաստանի Հանրապետության կառավարության 2025 թվականի դեկտեմբերի 4-ի N 1761-Ն որոշմամբ հաստատված կարգի 40-րդ և 41-րդ կետերով նախատեսվում է, որ Կառավարությունը կարող է տվյալ բյուջետային տարվա առանձնահատկություններից ելնելով սահմանել և փոփոխել վերաբաշխման սահմանաչափերը։
ՀՀ 2026թ. պետական բյուջեով բարձր տեխնոլոգիական արդյունաբերության նախարարության կողմից իրականացվող ծրագրերի մասով հաստատված հատկացումների 37,351.9 մլն դրամ ընդհանուր գումարի 2.0 տոկոսը կազմում է 747,0 մլն դրամ:
ՀՀ կառավարության 12.03.285-Ն  որոշմամբ իրականացվել է 400,000.0 հազար դրամի վերաբաշխում և գումարն ուղղվել է  «Արհեստական բանականության ոլորտում բարձր արտադրողականությամբ հաշվողական ռեսուրսներին հասանելիության ապահովման նպատակով պետական աջակցության տրամադրմանը»,
ՀՀ կառավարության 26.03.465-Ն որոշմամբ իրականացված վերաբաշխման արդյունքում 144,494.0 հազար դրամը հատկացվել է նախարարության պահպանմանը՝ 365 լիցենզիաների, ամպային սերվերների և համակարգչային ծրագրերի սպասարկման համար:
ՀՀ կառավարության 04.06. 2026 թ N 807- Ն որոշմամբ իրականացված վերաբաշխման արդյունքում 500,000.0 հազար դրամը որպես ԲՍԿ հատկացվել է ՀՀ աշխատանքի և սոցիալական հարցերի նախարարությանը՝  թվային գործիքների ստեղծման համար:
2026 թվականի պետական բյուջեի կատարման ընթացքում բարձր տեխնոլոգիական արդյունաբերության նախարարության կողմից իրականացված հաշվարկների և գնահատումների արդյունքում պարզվել է, որ նախարարության կողմից իրականացվող ծրագրերի շրջանակներում առկա են արդեն իսկ ստանձնված պարտավորություններից բխող և առկա գնահատականով հաստատված կարիքները, ինչպես նաև նոր նախաձեռնությունները: Կարիքների վերաբերյալ ամփոփ տեղեկանքը կցվում է:
Նշված գումարները ներկայացնում են արդեն իսկ ստանձնված պարտավորությունների պայմաններում առաջացած, փաստացի գնահատված կարիքի չափը, որոնք ենթակա են ֆինանսավորման 2026 թվականի ընթացքում, ինչպես նաև նոր նախաձեռնությունները:
2․1 Վերաբաշխման գործող 2.0 տոկոս սահմանաչափի գերազանցման թվային հաշվարկը
Բարձր տեխնոլոգիական արդյունաբերության նախարարությանը 2026 թվականի պետական բյուջեով հատկացված ֆինանսական միջոցների տարեկան ընդհանուր ծավալը կազմում է 37,351.9 մլն դրամ։
Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման 1-ին կետի 4-րդ ենթակետով սահմանված 2.0 տոկոս վերաբաշխման առավելագույն սահմանաչափը տվյալ դեպքում կազմում է՝
37,351.9 մլն դրամ × 2.0% = 747.0 մլն դրամ։
Միևնույն ժամանակ, արդեն իսկ ստանձնված պարտավորությունների և նոր նախաձեռնությունների կատարման համար վերաբաշխման միջոցով ֆինանսավորման ենթակա կարիքների ընդհանուր ծավալը նախնական գնահատականներով կազմում է շուրջ   2,909.7 մլն դրամ: 
Այսպիսով, գործող 2.0 տոկոս սահմանաչափով թույլատրելի 747.0 մլն դրամի նկատմամբ փաստացի անհրաժեշտ վերաբաշխումների ծավալը գերազանցում է այն։ Նշվածը փաստում է, որ գործող 2.0 տոկոս սահմանաչափը օբյեկտիվորեն բավարար չէ արդեն իսկ ստանձնված պարտավորությունների ամբողջական և ժամանակին կատարման համար։
Կատարված և կատարվելիք վերաբաշխումների ծավալը, ինչպես նշեցինք կկազմի 2,909.7 մլն դրամ, իսկ 8 տոկոս թույլատրելի սահմանաչափը՝ 2,988.1 մլն․ դրամ: Ուստի առաջարկվող 8 տոկոս թույլատրելի սահմանաչափի սահմանումը բավարար է վերաբաշխման առաջարկվող խնդիրների լուծման համար:  
 3․ Կարգավորման նպատակը և բնույթը
Նախագծով առաջարկվում է Հայաստանի Հանրապետության բարձր տեխնոլոգիական արդյունաբերության նախարարության համար 2026 թվականի պետական բյուջեի կատարման ընթացքում վերաբաշխումների առավելագույն սահմանաչափը սահմանել մինչև 8 տոկոս, ինչը հնարավորություն կտա.
· ապահովել արդեն իսկ ստանձնված պարտավորությունների ամբողջական կատարումը,
· կանխել պարտավորությունների կուտակումը,
· պահպանել բյուջետային ծրագրերի նպատակային ուղղվածությունը և արդյունքային ցուցանիշները,
· ապահովել նոր ընդունվող ծրագրերի շրջանակներում աջակցության տրամադրման գործընթացները։
Վերաբաշխումները կիրականացվեն բացառապես Հայաստանի Հանրապետության կառավարության 2025 թվականի դեկտեմբերի 4-ի N 1761-Ն որոշմամբ հաստատված կարգի պահանջների, սահմանափակումների և արգելքների պահպանմամբ։
4․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության բարձր տեխնոլոգիական արդյունաբերության նախարարության կողմից։
 
5․ Ակնկալվող արդյունքը
Նախագծի ընդունման արդյունքում հնարավոր կլինի ապահովել բարձր տեխնոլոգիական արդյունաբերության նախարարության կողմից իրականացվող ծրագրերի շրջանակներում արդեն իսկ ստանձնված պարտավորությունների ժամանակին և ամբողջական կատարումը, ինչպես նաև 2026 թվականի պետական բյուջեի կատարման բնականոն ընթացքը նախարարության համակարգում։
6․ ՀՀ պետական բյուջեում ծախսերի և եկամուտների փոփոխությունները
Նախագծի ընդունման արդյունքում Հայաստանի Հանրապետության պետական բյուջեի եկամուտների և ծախսերի ընդհանուր ծավալներում ավելացումներ կամ նվազեցումներ չեն նախատեսվում, քանի որ կարգավորումը վերաբերում է բացառապես նույն բյուջետային տարվա շրջանակներում վերաբաշխումների թույլատրելի սահմանաչափի փոփոխությանը։
7․ Կապը ռազմավարական փաստաթղթերի հետ
Նախագիծը բխում է Հայաստանի Հանրապետության կառավարության 2021–2026 թվականների գործունեության ծրագրի և ոլորտային ռազմավարությունների իրականացման տրամաբանությունից՝  ապահովելով թվային փոխակերպման և բարձր տեխնոլոգիաների ոլորտի զարգացման ուղղություններով ստանձնված պարտավորությունների կատարումը։



